ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ   ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.  ՀՀ ֆինանսների նախարարություն
	17.03.2026թ.

	
	№ 01/9-1/6781-2026


	[bookmark: _Hlk201571229]Նախագծի վերաբերյալ առկա են ներքոհիշյալ դիտարկումները.
1. Նկատի ունենալով, որ ՀՀ կառավարության պահուստային ֆոնդը ծանրաբեռնված է արդեն իսկ ստանձնած խոշոր ծախսային պարտավորություններով և հաշվի առնելով կանխատեսվող հավելյալ ծախսային կարիքները, առաջարկում ենք վերոնշյալ աշխատանքների ֆինանսավորման հարցի քննարկմանն անդրադառնալ 2027-2029թթ-ի բյուջետային գործընթացի համապատասխան փուլերում ՀՀ ՏԿԵՆ նախարարության կողմից արդեն իսկ ներկայացված ֆինանսավորման հայտի շրջանակում:





2. Առաջարկում ենք Նախագծի տեղեկանք-հիմնավորման մեջ անդրադարձ կատարել այն հանգամանքին, թե ինչով է պայմանավորված Նախագծով ներկայացված ծախսը (կամ ծախսի մի մասը) ՀՀ 2026թ-ի պետական բյուջեի լրացուցիչ ծախսերի առաջնահերթությունների ցանկն արտացոլող N 6 հավելվածում ընդգրկելու վերաբերյալ առաջարկ չներկայացնելու մոտեցումը, հաշվի առնելով այն հանգամանքը, որ Նախագծով ներկայացված աշխատանքների մի մասի փորձագիտական դրական եզրակացությունները ձեռք են բերվել, իսկ մյուս մասի գնման գործընթացնեը մեկնարկել են սկսած դեռևս 2025թ-ի օգոստոս-հոկտեմբեր ամիսներից:
3. Նախագծի հետագա հնարավոր քննարկումների արդյունքներով ՀՀ կառավարության կողմից գումարի հատկացումն առաջնահերթ դիտարկվելու դեպքում, առաջարկում ենք ՀՀ 2026թ-ի պետական բյուջեով նախատեսված ՀՀ ՏԿԵՆ ընդհանուր հատկացումներից նույն չափի գումար ուղղել ՀՀ կառավարության պահուստային ֆոնդ, քանի որ ՀՀ կառավարության պահուստային ֆոնդի միջոցները ծանրաբեռնված են արդեն իսկ ստանձնած խոշոր ծախսային պարտավորություններով,
4. Նկատի ունենալով, որ Նախագծով ներկայացված թվով 29 օբյեկտներից 4-ում  իրականացվում են կառուցման աշխատանքներ (2-ը հեղեղատարի և 2-ը կոյուղատարի), առաջարկում ենք վերջիններս նախատեսել ՀՀ 2026թ-ի պետական բյուջեի ՀՀ ՏԿԵՆ պատվիրատվությամբ իրականացվող «1072» ծրագրի «31013. Ջրամատակարարման և ջրահեռացման համակարգի կառուցում» միջոցառման ներքո:
5. Նախագծի խմբագրական բնույթի վրիպակների մասով առաջարկում ենք որպես ավելորդ, հանել Նախագծի N 8 հավելվածը (այն ամբողջությամբ կրկնում է Նախագծի N 3 հավելվածը): 

	
Չի ընդունվել:
2027-2029թթ. բյուջետային գործընթացի շրջանակներում արդեն իսկ ներկայացվել են հայտեր այլ հասցեներում հեղեղատար և կոյուղատար համակարգերի կառուցման վերաբերյալ։ Հաշվի առնելով, որ նշված ենթակառուցվածքների բարելավման անհրաժեշտությունը կրում է շարունակական բնույթ և յուրաքանչյուր տարի պահանջում է հետևողական իրականացում՝ ֆինանսավորման հարցի քննարկումը 2027-2029թթ. բյուջետային գործընթաց տեղափոխելը նպատակահարմար չէ:
Ընդունվել է ի գիտություն:
ՄԺԾԾ հայտի սկզբնական փուլերում ներկայացվել է կույուղատար համակարգերի կառուցման մասով ֆինանսավորման հայտ, սակայն հետագայում արդեն ՀՀ վարչապետի հանձնարարականով ներկայացվել են միայն 2026թ (ներառյալ 2027-2028թթ) վերանայված բյուջետային հայտերը՝ ծախսային առաջարկները համապատասխանեցնելով 2026-2028թթ ՄԺԾԾ չափաքանակներին:
Ընդունվել է ի գիտություն:
ՀՀ ՏԿԵՆ հատկացումների գծով հնարավոր տնտեսումների  կամ չօգտագործվող միջոցների  ծավալները դեռևս հստակեցված չեն, ինչը հնարավորություն չի տալիս միջոցներ ուղղել ՀՀ կառավարության պահուստային ֆոնդ:

  Ընդունվել է: 
 Կատարվել են համապատասխան փոփոխությունները



   Ընդունվել է: 
 Կատարվել են համապատասխան փոփոխությունները:



	[bookmark: _Hlk205454480]2․ՀՀ ֆինանսների նախարարություն

	16.04.2025թ.

	
	№ 01/9-1/145760-2025


	[bookmark: _Hlk205455227]
Ի կատարումն ՀՀ փոխվարչապետի 15.04.2026թ-ի N 03.1/03.62/12725-2026 հանձնարարականի, ուսումնասիրելով կից ներկայացված ՀՀ կառավարության որոշման նախագիծը, հայտնում ենք հետևյալը.
Նախագծով առաջարկվում է ՀՀ 2026թ-ի պետական բյուջեով նախատեսված ՀՀ ֆինանսների նախարարության պատվիրատվությամբ իրականացվող «1006. Պետական պարտքի կառավարում» ծրագրի «13001. Կառավարության պարտքի սպասարկում» միջոցառման գծով առկա միջոցներից 546.6 մլն դրամ վերաբաշխել ՀՀ ՏԿԵ նախարարության պատվիրատվությամբ իրականացվող «1072. Ջրամատակարարման և ջրահեռացման բարելավում» ծրագրի «31010. Ջրամատակարարման և ջրահեռացման համակարգի հիմնանորոգում» և «31013. Ջրամատակարարման և ջրահեռացման համակարգի կառուցում» միջոցառումներին, Երևան քաղաքի մի շարք վարչական շրջանների թվով 27 կոյուղատար համակարգերի շինվերանորոգման (որից 2-ը՝ կառուցման) և թվով 2 հեղեղատար համակարգերի կառուցման աշխատանքների ֆինանսավորմանը:
Նախագծով նախատեսվող վերաբաշխման վերաբերյալ բովանդակային առումով առարկություններ չունենք, հաշվի առնելով որ Նախագիծը քննարկվել և հավանության է արժանացել ֆինանսատնտեսական նախարարական կոմիտեի 06.04.2026թ. նիստում (Նախագիծ N 19)
Միաժամանակ Նախագծի վերաբերյալ խմբագրական առումով առկա են ներքոշարադրյալ դիտարկումները
ա/ ՀՀ կառավարության 04.12.2026թ-ի N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի համաձայն՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: Ուստի առաջարկում ենք Նախագծով պահանջվող գումարը դիտարկել որպես ՀՀ կառավարության պահուստային ֆոնդից հատկացում, միաժամանակ «1006» միջոցառման «13001. Կառավարման պարտքի սպասարկում» միջոցառումից նույն չափի գումար վերաբաշխել ՀՀ կառավարության պահուստային ֆոնդ, նկատի ունենալով, որ ՀՀ կառավարության պահուստային ֆոնդում ներկա պահին հասանելի ռեսուրսներ առկա չեն: 
բ/ Նախագծի վերնագրում «կատարելու» բառից հետո ավելացնել «և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու» բառերը:
	






















ա/Ընդունվել է: 
 Կատարվել է համապատասխան փոփոխությունը, քանի որ հարցի ընդունումը կրում է հրատապ բնույթ։ 
   Միաժամանակ հարկ է նշել, որ  նախագծում ներառված միջոցառումներն ընդգրկված են ՀՀ 2026 թվականի պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածի 5.9 և 5.10 կետերում։




բ/Ընդունվել է: 
 Կատարվել է համապատասխան փոփոխությունը:

	3․ Երևանի քաղաքապետարան
	15.04.2025թ.

	
	№ 01/49567-26


	Ի պատասխան ՀՀ փոխվարչապետի գրասենյակի ղեկավար Արման Ադիլխանյանի 2026 թվականի ապրիլի 15-ի հ. 03.1/03.62/12725-20 գրության՝ հայտնում եմ, որ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու  մասին» որոշման նախագծի վերաբերյալ առաջարկություններ և դիտողություններ չկան:                  
	




Ընդունվել է ի գիտություն։



